
GOUVÈNÈ CUOMO, DIRIJAN MAJORITE SKELOS, AK PÒTPAWÒL SILVER ANONSE YON AKÒ FINAL POU 

KÒMANSE PWOSESIS AMANNMAN KONSTITISYON ETA A POU BAY PÈMISYON POU GEN JWÈT KAZINO 

NAN NEW YORK  

 

Jodi a, Gouvènè Andrew M. Cuomo, Dirijan Majorite Eta a, Dean Skelos, ak Pòtpawòl Asanble Sheldon 

Silver te anonse yon akò final pou kòmanse pwosesis pou amande konstitisyon eta a pou bay pèmisyon 

pou gen jwèt kazino nan New York. Legalizasyon kazino gen posiblite pou kreye anpil ak yon pakèt djòb 

ki byen peye, pandan sa ap fè gen touris ak revni ki akonpaye jwèt aza isit la nan Eta New York.  

 

Gouvènè Cuomo di konsa, “Lè nou fè premye etap enpòtan sa yo pou legalize kazino yo, nou finalman 

konprann pandan New York deja nan biznis jwèt aza a, nou bezwen yon plan reyèl pou kontwole endistri 

a ak reyalize anpil revni ladan. Pwosesis sa a se yon pwosesis ki pral mete anpil milye Nouyòkè nan 

travay, relanse ekonomi nou, epitou ede kenbe anpil milya dola Nouyòkè yo depanse nan jwèt aza  

nan eta a.” 

 

Dirijan Majorite Sena a, Dean Skelos, di konsa, “Mwen kontan nou rive jwenn yon akò pou vanse avèk 

yon amannman konstitisyonèl ki pral bay Nouyòkè yo yon mo pou yo di sou si nou dwe agrandi jwèt 

kazino nan Eta New York. Mwen di Senatè John Bonacic mèsi pou kalite dirijan li, epi mwen pa ka tann 

pou negosye sou detay aplikasyon lwa a anvan nou prezante devan elektè yo nan ane 2013.” 

 

Pòtpawòl Asanble a, Sheldon Silver, di konsa, “Anba sistèm ki la kounye a, gen revni nan jwèt aza k ap 

fèt lib nan eta a pandan Nouyòkè yo ap depanse lajan amizman yo nan eta ki toupre yo. Nou bezwen 

mwayen pou kenbe revni sa a isit la nan New York. Vòt jodi a reprezante premye adopsyon amannman 

sa a, epitou n ap travay sou lwa ki akonpaye li pou defini pwoblèm sa a pidevan.” 

 

Senatè John Bonaric, Prezidan Komite Kous, Jwèt Aza ak Pari Sena a, di konsa, “Sa ap kreye anpil djòb, 

epitou l ap amelyore aktivite touris la. Alòske nou te nan sitiyasyon sa a anba, fwa sa a, nou gen pi bon 

mwayen.  Yon bagay nou aprann se lè Gouvènè a di yon bagay, li di li toutbon. Antan Prezidan Komite 

Kous, Jwèt Aza ak Pari Sena a, mwen pa ka tann pou travay avèk li pou aplike lejislasyon ki nesesè pou 

kreye anpil ak yon pakèt djòb dirèk ak endirèk, ansanm avèk anpil santèn milyon dola nan envestisman 

dirèk, nou kapab jwenn nan jwèt kazino isit la nan Catskills ak nan lòt kote.” 

Akò jodi a mande pou genyen sèlman sèt (7) kazino komèsyal prive nan New York. 

 

Jwè kazino deja jwe yon wòl enpòtan nan Eta New York. Ameriken Natifnatal yo gen senk (5) kazino nan 

New York ak nèf (9) chan‐kous ak kazino ki nan chan‐kous yo nan eta a. New York genyen tou 29.000 

machin jwèt aza elektwonik, plis pase Vil Atlantic, epitou plis pase nenpòt eta ki nan Nòdès la oswa nan 

Midwès la. Answit, New York antoure avèk eta ak pwovens kanadyen ki gen jwèt kazino legal. Men, jouk 

kounye a, New York pa t pran mezi pou fè anpil revni nan enpak ekonomi jwèt aza.  

 

Kounye a, Asanble a ak Sena a dwe adopte lejislasyon k ap kòmanse pwosesis amannman konstitisyon 

eta a, epitou pwochen lejislati a pral vote amannman sa a pou pèp la ratifye li. Pi bonè yo kapab òganize 

yon referandòm piblik se nan ane 2013. 

